Nafarroako Parlamentuko Mahaiak, 2017ko apirilaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Javier Esparza Abaurrea jaunak aurkeztutako gaurkotasun handiko galdera, Nafarroarako abiadura handiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko apirilaren 3an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen José Javier Esparza Abaurrea jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, gaurkotasun handiko honako galdera hau aurkezten du, Nafarroako Gobernuko lehendakariak erantzun diezaion:

Nafarroarako proiektu estrategikoetako bat da AHTaren garapena; izan ere, proiektu horrek lehiakorragoa egin dezake Nafarroa ikuspuntu enpresarialetik. Gainontzeko autonomia erkidegoen pare jartzen gaituen azpiegitura bat da, aukerak eta enplegua eskaintzen dizkiguna.

Nafarroako Gobernuak abiadura handiaren aldeko apustua egiten du Nafarroarentzat, ala Bilduk defendatzen duen ereduaren alde?

Iruñean, 2017ko apirilaren 3an

Foru parlamentaria: José Javier Esparza Abaurrea

